
16 Mehefin 2020 

Drwy Fideogynhadledd 
 

Cofnodion y Cyfarfod 
Yn bresennol: 
 
Mark Isherwood AS (Cadeirydd) 
Darren Millar AS 
Janette Bourne (Cruse) 
Kate Edwards (NAFD) 
Jake Smith (Marie Curie) 
Jon Levett (NAFD) 
 

James Tovey (SAIF Charter) 
Terry Tennens (SAIF) 
Patrick McGlinchey (Golden 
Charter)  
Philip Blatchly (NAFD) 
Jean Letton (BASW) 
 
 

David Beamer (Ysgrifennydd) 
Ahmed Alsisi (White Rose / 
Derbyn) 
Emma Kneebone (2 Wish Upon A 
Star)  
Gemma O’Driscoll (Cyn-Lywydd, 
SAIF)  
 

Eitem 1:   Ymddiheuriadau 
 
Russell George AS 
Janet Finch-Saunders AS  
Paul Davies AS  
Neil Hamilton AS 
Kim Bird (About the Funeral) 
 

Gordon Swan (Golden Charter) 
Martin Birch (Cyngor Sir 
Caerdydd)   
Tony Curtis (Dreams & Wishes) 
Nigel Lymn Rose (NAFD) 
 

Wendy Hobbs (Dreams & Wishes) 
Sarah Hughes (Maggies Centre) 
Lorraine Barrett (Gweinydd 
Dyneiddiol) 
Morgan Harris (NAFD) 
 

 
Eitem 2:   Cymeradwyo’r Cofnodion 
 
Cymeradwywyd cofnodion y cyfarfod diwethaf. 
 
 
Eitem 3:   Y wybodaeth ddiweddaraf 
 
Dosbarthodd yr Ysgrifennydd lythyrau ymateb gan y canlynol: 
 

▪ John Glen AS (Trysorlys EM) – ynghylch cynlluniau angladd wedi’u rhag-dalu 
▪ Y Farwnes Stedman-Scott (DWP) – ynghylch amseroedd prosesu taliadau angladd y 

gronfa gymdeithasol 
▪ Martin Coleman (CMA) – ynghylch ymchwiliad y farchnad angladdau 

 
Diolchodd Patrick McGlinchey i’r Cadeirydd am yr ohebiaeth â Thrysorlys Ei Mawrhydi ynghylch 
cynlluniau angladd wedi’u rhag-dalu a nododd y byddai’n cysylltu â’r Grŵp gydag unrhyw 
ddilyniant i’r llythyr.   
 
Croesawodd Jean Letton y llythyr gan y Farwnes Stedman-Scott a phwysigrwydd y cynnydd yn yr 
elfen wedi'i gapio o daliad costau angladd o £700 i £1,000 ar 8 Ebrill.  Fodd bynnag, nododd Ms 
Letton fod angen i’r elfen wedi’i chapio gysylltu â mynegai chwyddiant. 
 
 
Eitem 4:   COVID-19 
 



Modelu Ail Don a’r effaith ar Gymru (ymchwil Europe Economics) 
 
Cyflwynodd Jon Levett ganfyddiadau ymchwil a wnaed gan Europe Economics a gomisiynwyd 
gan yr NAFD.  Cyflwynodd Mr Levett sleid a ddangosodd effaith ail don yng Nghymru yn dibynnu 
ar sut bydd y cyfyngiadau symud yn cael eu codi.  Dywedodd Mr Levett fod y gwaith modelu 
wedi’i gomisiynu oherwydd diffyg data gan y llywodraeth.  Mae’r NAFD wedi sicrhau bod yr 
ymchwil ar gael i’r cyhoedd ar y wefan hon: 
 
https://nafdcovid19.org.uk/wp-content/uploads/2020/05/COVID-19-Future-Path-Modelling-
Update-27.05-sent.pdf 
 
Gellid gweld cyflwyniad fideo o’r gwaith modelu hefyd yn: 
 
https://www.youtube.com/watch?v=3s_Ax-0rQkg&feature=youtu.be 
 
Nododd Ahmed Alsisi bryderon ynghylch sut roedd COVID-19 yn cael ei ganfod a’i effaith ar 
gymunedau BAME yng Nghymru.   
 
 
Effaith COVID-19 ar y sector angladdau / amserlen ddiwygiedig Ymchwiliad Marchnad 
Angladdau CMA 
 
Trafododd Jon Levett yr adolygiad diweddar o amserlen Ymchwiliad Marchnad Angladdau CMA 
a’r effaith yr oedd COVID-19 yn ei chael ar drefnwyr angladdau a’u gallu i ymateb i allbwn CMA.  
Tynnodd sylw hefyd at y newidiadau a ddigwyddodd i angladdau oherwydd COVID-19 a’r 
ansicrwydd y bydd ei effaith yn ei chael ar y sector o ran y busnesau ac o ran dewisiadau pobl 
mewn profedigaeth ar ôl i’r pandemig ddod i ben.   O ganlyniad, roedd angen diwygio’r data cyn 
y pandemig a oedd yn cael ei ddefnyddio gan y CMA i lywio eu penderfyniadau. 
 
Cefnogodd Terry Tennens, ar ran SAIF, bryderon yr NAFD a thrafododd y pwysau aruthrol y mae 
trefnwyr angladdau yn eu hwynebu oherwydd y pandemig a sut roedd amserlen y CMA bellach 
yn sefydlog oherwydd deddfwriaeth er bod y pandemig byd-eang parhaus wedi effeithio’n wael 
ar y Deyrnas Unedig. 
 
Cytunwyd y byddai’r Cadeirydd yn ysgrifennu at BEIS i dynnu sylw at bryderon y Grŵp. 
 
 
Cefnogaeth Profedigaeth ar gyfer y Gymuned BAME 
 
Cododd Ahmed Alsisi bryderon ynghylch diffyg cefnogaeth profedigaeth i’r gymuned BAME.  
Roedd hyn nid yn unig ar gyfer pobl mewn profedigaeth oherwydd COVID-19 ond hefyd ar gyfer 
marwolaethau eraill nad oeddent yn COVID-19 a ddigwyddodd yng Nghymru.  Tynnodd sylw at 
restrau aros hir am gefnogaeth a’r angen am hyfforddiant ehangach i gwnselwyr i sicrhau eu bod 
yn gallu cefnogi croestoriad eang o wahanol gredoau a diwylliannau a brofodd brofedigaeth. 
 
Amlinellodd Janette Bourne waith Cruse yng Nghymru a’r gwirfoddolwyr amrywiol sydd ar gael i 
ddarparu cefnogaeth profedigaeth.  Fe wnaeth Ms Bourne annog pobl mewn profedigaeth sydd 
angen cefnogaeth i gysylltu â Cruse lle mae cefnogaeth i gymunedau BAME ar gael.  Dywedodd 

https://nafdcovid19.org.uk/wp-content/uploads/2020/05/COVID-19-Future-Path-Modelling-Update-27.05-sent.pdf
https://nafdcovid19.org.uk/wp-content/uploads/2020/05/COVID-19-Future-Path-Modelling-Update-27.05-sent.pdf
https://www.youtube.com/watch?v=3s_Ax-0rQkg&feature=youtu.be


Ahmed Alsisi y byddai’n hapus i gynorthwyo i recriwtio mwy o wirfoddolwyr BAME i ddarparu 
cefnogaeth.  Cytunwyd y byddai Mr Alsisi yn cysylltu â Janette Bourne ac Emma Kneebone ar ôl y 
cyfarfod ac y byddai’r Ysgrifennydd yn darparu manylion cyswllt. 
 
 
Darparwyr gwasanaeth yn gwahaniaethu o ran angladdau BAME / ffydd 
 
Dywedodd Ahmed Alsisi fod nifer o ddarparwyr gwasanaeth yn parhau i wahaniaethu yn erbyn 
cymunedau BAME penodol.  Dywedodd fod teuluoedd sydd wedi bod i angladdau wedi eu 
tristáu gan sylwadau a wnaed gan staff mynwentydd.  Roedd enghreifftiau hefyd o ymddygiad 
amhriodol gan gynnwys cerdded ar feddau Mwslemiaid ac ysmygu yn ystod angladdau. 
 
Dywedodd Mark Isherwood AS ei fod yn bryderus iawn am wahaniaethu o’r fath ac ymddygiad 
staff mynwentydd yr adroddwyd amdanynt.  Cafwyd trafodaeth ar ble roedd gwahaniaethu o’r 
fath yn cael ei brofi ac ymddengys mai yn ardal Caerdydd ydoedd.  Dywedodd y Cadeirydd y 
byddem yn ysgrifennu at Gyngor Caerdydd, Jane Hutt AS (y Dirprwy Weinidog) a Fforwm Hil 
Cymru. 
 
Tynnodd Janette Bourne sylw at bwysigrwydd hanfodol hyfforddiant i ddeall gwahaniaethau 
diwylliannol a chrefyddol a thrafod rôl swyddogion profedigaeth mewn ysbytai.  Cynhaliwyd 
trafodaeth ehangach am yr angen am yr hyfforddiant hwn mewn swyddfeydd crwneriaid ac 
mewn ysbytai acíwt. 
 
 
Cefnogaeth i Deuluoedd mewn Caledi Ariannol / cynnig Benthyciad Argyfwng Angladd 
 
Dywedodd y Cadeirydd fod ganddo lythyr wedi’i lofnodi yn cefnogi cyflwyno benthyciad 
argyfwng angladd. Diolchodd Jon Levett i’r Cadeirydd am ei gefnogaeth a diweddarodd y Grŵp 
am yr angen am gymorth ariannol ychwanegol oherwydd pandemig COVID-19.   
 
Yna cynhaliwyd trafodaeth gyffredinol ar effaith COVID-19 ar angladdau.  Amlinellodd Philip 
Blatchly ei brofiadau o ran teuluoedd yn gallu ymweld â beddau a goblygiadau pellter 
cymdeithasol o 2m.  Trafododd Ahmed Alsisi hefyd yr heriau i deuluoedd oherwydd cyfyngiadau 
ar y nifer sy’n cael mynd i angladdau. 
 
 
Eitem 5:  Unrhyw fater arall 
 
Hysbyswyd y Grŵp am farwolaeth drist Mohammad Asghar (Oscar) AS a oedd yn eistedd wrth 
ymyl y Cadeirydd yn y Senedd a mynegodd aelodau’r Grŵp eu cydymdeimlad. 
 
 
Eitem 6:  Dyddiad y cyfarfod nesaf 
 
Cynhelir y cyfarfod nesaf ar 10 Tachwedd am 6pm.  Yn dibynnu ar ddatblygiadau COVID-19, 
mae’n bosib y bydd y cyfarfod yn cael ei gynnal trwy gynhadledd fideo eto.  


